
Muharram: Detik Permulaan
(6 Ogos 2021M/ 27 Zulhijjah 1442H)

Sidang Jemaah yang dimuliakan Allah,

Saya menyeru kepada diri saya sendiri dan kepada
sidang Jumaat sekalian, marilah sama-sama kita perbaiki diri
dengan dengan meningkatkan ketakwaan kepada Allah SWT
yakni dengan melakukan segala titah perintah-Nya dan
menjauhi segala larangan-Nya.

Sebelum melanjutkan bicara, suka khatib memberi
peringatan. Marilah kita tinggalkan perkara lagha yang
bertentangan dengan sunnah serta adab, iaitu tindakan yang
memesongkan perhatian daripada mendengar khutbah dan
isi  kandungannya. Ini termasuklah perbuatan berbual-

berbual, tidur dengan sengaja dan bermain telefon bimbit.
Bagi melengkapi kewajipan solat Jumaat hari ini, marilah kita
menghayati bincara minbar yang bertajuk: “Muharram: Detik
Permulaan.”

Sidang Jumaat yang dikasihi Allah,

Peristiwa hijrah sentiasa relevan, sama ada dikaitkan
dengan konteks ruang dan waktu sekarang ataupun pada
masa akan datang. Nilai-nilai yang terkandung dalam
peristiwa hijrah itu tetap sesuai dijadikan rujukan untuk
kehidupan. Atas dasar iman, para sahabat eg& 1] &2
sanggup meninggalkan kampung halaman, harta benda dan
rela berpisah dengan orang yang dicintai semata-mata
memenuhi perintah Allah Jlaig 4w,

Peristiwa hijrah juga menjadi pemangkin kepada kita
untuk melaksanakan sesuatu ibadah itu dengan ikhlas
semata-mata mengharapkan keredhaan Allah {J53 3. Hadis
berkenaan ikhlas atau niat juga bertitik tolak daripada
peristiwa hijrah. Sebagaimana hadis sahih yang diriwayatkan
daripada Saidina Umar ibn al-Khattab 4 Ul 2, Rasulullah
2 bersabda:

Maksudnya: “Sesungguhnya setiap perbuatan

tergantung kepada niatnya, dan (balasan) bagi tiap-tiap

orang (tergantung) dengan apa yang diniatkan; barangsiapa
niat hijrahnya kerana Allah dan Rasul-Nya, maka hijrahnya
adalah kepada Allah dan Rasul-Nya. Barangsiapa niat
hijrahnya kerana dunia yang ingin digapainya atau kerana
seorang perempuan yang ingin dinikahinya, maka hijrahnya
mengikut kepada apa yang dia berhijrah kepadanya.”

%)l gy

Sidang Jumaat yang dimuliakan Allah,

Hijrah adalah perjuangan untuk suatu tujuan yang mulia
yang memerlukan kesabaran, pengorbanan, kesungguhan
dan istigamah. Hijrah juga adalah ibadah kerana ia adalah
niat untuk memperolehi kebaikan, kemaslahatan dan
kemenangan. Firman Allah Jlaig 4l

ﬂ

Maksudnya:  “(Sesungguhnya) orang-orang vyang
beriman dan berhijrah serta berjihad pada jalan Allah dengan
harta benda dan jiwa mereka, adalah lebih besar dan tinggi
darjatnya di sisi Allah (daripada orang-orang yang hanya
memberi minum orang-orang yang mengerjakan haji dan
orang yang memakmurkan masjid sahaja) dan mereka itulah
orang-orang yang berjaya.” ¢Surah At-Taubah ayat 20%

Sidang Jumaat yang dimuliakan Allah,

Ada beberapa perkara yang perlu kita laksanakan bagi
menguatkan semangat dan langkah kita untuk berubah.
Sebagai contoh, kita berniat untuk berubah dengan
meninggalkan  tabiat merokok. la memang sukar,
memerlukan jihad dan pengorbanan yang tinggi, motivasi
vang kuat, hati yang kental dan kekuatan untuk istigamah.
Namun apabila berjaya, sesuatu yang indah akan terhasil.
Bukan sahaja sahaja dapat menjimatkan wang, malah hidup
lebih sihat, tenang dan bahagia. Selain beroleh pahala,
rezekinya turut bertambah, <l L& o).

Bagi merealisasikan tujuan tersebut, ada beberapa
perkara yang perlu kita laksanakan bagi menguatkan
semangat dan langkah untuk berubah. Antaranya:

Pertama: Memohon hidayah dan pertolongan daripada
Allah.

Pada setiap hari, sekurang-kurangnya 17 kali kita
membaca Surah al-Fatihah. Pada ayat keenam xall Guai
MT (tunjukkan kami jalan yang lurus), lafazkanlah ayat
ini dengan penuh penghayatan dan memaham maknanya.
Selain itu, berusahalah melaksanakan solat sunat hajat dan
taubat, moga Allah memudahkan langkah kita untuk
berubah.

Kedua: Bersungguh-sungguh

Untuk berubah dan mendapat petunjuk, harus dilakukan
dengan mujahadah, baik dengan doa mahupun ikhtiar. Allah
Slaig dilwww berfirman dalam Surah al-Ankabut ayat 69:

Maksudnya: “Dan orang-orang yang berusaha dengan
bersungguh-sungguh kerana memenuhi kehendak agama
Kami, sesungguhnya Kami akan memimpin mereka ke jalan-
jalan Kami (yang menjadikan mereka bergembira serta
beroleh keredaan) dan sesungguhnya (pertolongan dan
bantuan) Allah adalah berserta orang-orang yang berusaha
membaiki amalannya.”

Ketiga: Mengikuti Langkah Orang yang lkhlas

Agar perubahan yang kita lakukan itu istigamah dan
tidak tersesat, maka kita memerlukan seseorang yang dapat
membimbing, menemani, bahkan menegur kita sepanjang
proses hijrah itu. Siapakah orang yang layak kita ikuti? laitu
orang-orang yang ikhlas. Dalam Surah Yaasin ayat 21 Allah
berfirman:

Maksudnya: “Turutilah orang-orang yang tidak meminta

kapada kamu sesuatu balasan, sedang mereka adalah orang-
orang yang mendapat hidayah petunjuk.”

Sidang Jumaat yang dikasihi Allah,

Mengambil semangat awal Muharram yang bakal kita
sambut tidak lama lagi, marilah kita tekadkan azam, mulakan
usaha walau kecil sekalipun asalkan ada usaha untuk berubah

kepada kebaikan. Justeru, kesimpulan dari khutbah hari ini
adalah:

Pertama: Sentiasa berazam dan berusaha untuk berubah ke
arah kebaikan.

Kedua: Hijrah itu adalah sukar dan memerlukan kesungguhan
dan pengorbanan yang tinggi.

Ketiga: Untuk berhijrah, kita perlu sentiasa berdoa agar Allah
memberi taufigq dan hidayah-Nya. Lakukanlah dengan
bersungguh-sungguh dan mengikuti langkah orang-orang
yang ikhlas.

Ingatlah, perubahan itu datang dari kita. Jika kita ada
kehendak untuk berubah, vl & o) bantuan Allah akan

datang bersama. Allah berfirman dalam Surah at-Taubah ayat
105:

Maksudnya: “Dan katakanlah (wahai Muhammad):
Beramallah kamu (akan segala yang diperintahkan), maka
Allah dan Rasul-Nya serta orang-orang yang beriman akan
melihat apa yang kamu kerjakan dan kamu akan
dikembalikan kepada (Allah) Yang Mengetahui perkara-
perkara yang ghaib dan vyang nyata, kemudian Dia
menerangkan kepada kamu apa yang kamu telah kerjakan.”

Ya Allah dengan sifat-Mu yang Maha Pemurah dan
Maha Mendengar! Kami hamba-Mu yang lemah merayu
kepadaMu agar engkau angkat dan hilangkan segera wabak
penyakit Covid-19 yang sedang melanda kami agar dapat
kami melaksanakan syiar-Mu dengan sempurna.

Ya Allah jadikanlah kami dan keturunan kami orang-
orang vyang istigamah mendirikan solat secara berjemaah
serta mengeluarkan zakat dan wagaf. Rahmatilah kehidupan
mereka. Sesungguhnya hanya kepada-Mu jua Ya Allah, doa
kami mohon diperkenankan dan diterima.

